
PREDMET: ZASTUPNIČKA INICIJATIVA

Poštovani, 

na osnovu članova 106. i  213. Poslovnika Skupštine Kantona Sarajevo („Službene novine
Kantona  Sarajevo  -  Drugi  novi  prečišćeni  tekst  br.:  41/12,  15/13,  47/13,  47/15  i  48/16)
upućujem zastupničku inicijativu prema Vladi Kantona Sarajevo da poduzme sve potrebne
aktivnosti  na izmjeni  i  dopuni  zakonskih  akata  koji  tretiraju  pravo na  rad sa polovinom
punog radnog vremena za majke troje i više djece, na način da u periodu od godinu dana
po isteku porodiljnog odsustva, kada ostvaruju pravo na rad na pola radnog vremena, za isti
budu plaćene u punom iznosu plaće.

Molim Vladu KS da izvrši finansijsku procjenu o kojem iznosu sredstava se radi, i u skladu sa
mogućnostima planira realizaciju navedene inicijative.

OBRAZLOŽENJE:

Loša  demografska  slika  posljedica  je  nedostatka  strategijskog  djelovanja,  odnosno
nepostojanja pronatalitetne politike. Navedeno je dovelo  do starenja stanovništva, što može
imati dalekosežne, dakako negativne, posljedice na sve aspekte društva. Jasno je da su uzroci
eskalacije bijele kuge u Bosni i Hercegovini ekonomske prirode. Zbog toga se sve manje ljudi
odlučuje  na stupanje u bračne zajednice, a porodice sa troje i više djece su izuzetak.

Smatram da bi majke troje ili više djece trebale biti stimulisane da nastave da rade polovinu
punog radnog vremena i da za taj rad, zbog obaveza, ali i izdataka koje takva vrsta majčinstva
nosi sa sobom, budu plaćene u punom iznosu plate. Obaveza nas kao zakonodavaca je da
investiramo u mjere pronatalitetne politike i iskreno se nadam pozitivnom ishodu navedene
inicijative.

S poštovanjem,
________________________
Neira Dizdarević
Zastupnica Naše stranke u Skupštini Kantona Sarajevo


